
۳۰/۳۰/۲۰۲۳                 زغم ډاکترمحب

   
 

 ولې ځینې سندرې 
 

 په سړي باندې ښې لګېږي؟ 
 
 

ممکن د سندرې کمپوز خوندور وي، دومره خوندور چې شعر ته یې چنداني د سړي پام نه شي، شعر د کمپوز په 
هم شي ممکن سړی هماغه خوند ځنې واخلي. مثلاً د طاهر شباب ښکلا کې پټ وي. که د داسې سندرو شعر بدل  

زما د پاکې مینې حقیقت په کې څرګند دی” دغه سندره د    -سندره “یاره ستا په اننګو کې چې د چا د وینې رنګ دی
 .خپل ښه کمپوز په وجه ښه مشهوره شوه او ممکن د چا پام دې ته نه وي شوی چې شعر یې د قافیې ستونزه لري

نیمه سندره بیا د عالي شعر په برکت د خلکو زړونه خپل کړي. که د دې سندرو شعر بدل کړې نو خپل ارزښت  یوه
به ونه شي ساتلی، لکه د سردار علي ټکر ګڼې سندرې چې د غني خان شعرونه یې په کې ویلي دي. داسې سندرې  

کوي. سړی کولای شي دوی د لوړ ذوق  معمولاً د هغو کسانو خوښېږي چې په شعر پوهېږي او د شعر پر مانا غور
 .خاوندان وبولي

 
داسې سندرې هم شته چې شعر او کمپوز یې دواړه عالي وي. که یې شعر بدل کړې هم ښایي خوندورې وي او که د  

 .دې سندرو شعر په بل کمپوز کې وبولې نو بیا به هم ښه سندره ترې نه جوړه شي
 

پوزیتور کمپوز جوړوي بیا شاعر ته وایي چې ما ته د دې کمپوز لپاره  سندرې دوه رنګه جوړېږي: یا خو لومړی کم
شعر جوړ کړه. استاد ګل زمان وایي: “دا ډول کمپوزونه معمولاً ښې سندرې زېږوي.” خو دلته د شاعر لاس او پښې  

پیکه وي. یو څه تړلې وي، شاعر مجبور وي د فکر په زور شعر ولیکي نه د خیال په مټ. فرمایشي شعرونه معمولاً  
 .د سندرو بل ډول دا دی چې کمپوزیتور لومړی شعر غوره کوي بیا ورته کمپوز جوړوي

 
کمپوزیتور باید د شاعرۍ په باریکیو خبر وي، په شعر کې د شاعر روحي حالت درک کړي، د کلام موسیقي وپېژني  

رې خورا مشهورې شوې.  او په دې وپوهېږي چې کوم شعر څه ډول کمپوز غواړي. د امیر جان صبوري نوې سند
دی کمپوز هم پخپله جوړوي او تصنیف هم پخپله ورته لیکي. دې سندرې چې وایي:”هنوز اول عشق است سفر دنباله  
دارد” ډېر مینه وال وموندل. صبوري د تصنیف له روح سره مناسب ارام کمپوز ورته جوړ کړی و، داسې کمپوز 

ه کې طبیعي ښکارېدلې، د تضرع او زارۍ تون یې درلود. وروسته  چې له مسافرې اشنا سره د راز و نیاز خبرې پ
بیا شبنم ثریا دا سندره په تېز ریتم کې وبلله. عام ذوق یا بازاري ذوق د شبنم ثریا سندره خوښه کړه. د زرکې مهین 

دام سره  رفتار مشهور دی او ډېر مینه وال لري، وجه به یې دا وي چې د زرکې رفتار د هغې له قد و قامت او ان
مناسب رفتار دی. که کارغه عین رفتار وکړي ممکن د چا خوښ نه شي. هغوی چې موسیقۍ ته د لوړ هنر په سترګه  

 .ګوري، وایي: شبنم ثریا په زرکې پسې لښته راخیستې ده او ځغلوي یې
 

ستا د سکڼي سکڼي ماښام نه  –یو تمنا ده اورېدی شې که نه   -د ګلزار عالم یوه سندره ده: “ دلویو لویو قدرتونو ربه 
ستا   –یو اسویلی دی درلېږلی غواړم   –ستا د سیلۍ او توپانونو په مخ    –د چا د زړه لوګی لیدی شې که نه    –لوګی  

هسې نه تا ته  –هسې نه چوڼ د خولې ایستل کفر شي  -لېمه راډک شو څڅولی غواړم  –د چپو چپو سیندونو په نوم 
شعر ته داسې مناسب کمپوز جوړ کړی چې سړی په کې خدای ته د بنده درناوی ژړېدل کفر شي” ګلزار عالم دې  

انداز هم په کې څرګند دی. د وینا تون بلاغي کیفیت لري. دغه جمله “ښه دې    احساسوي خو په عین وخت کې د ګیلې

رټنې بار به لېږدوي   ونه کړل” که په نرم لحن ادا کړو نو د دوستانه ګیلې اثر به لري خو که په توند لحن یې ووایو د 
او که لحن مو ډېر شدید شي نو مخاطب ته به د اخطار مانا ولري. د دې سندرې په انتره کې د شعر روحیه بدلېږي، 

چې بل ښامار په خزانو   –کاڼي هم نس پورې تړلی شمه    –د اعتراض بڼه غوره کوي: “ستا په رضا زما رضا ده ربه  
ګلزار عالم د سندرې په دې برخه کې اواز اوچتوي بالکل هماغسې چې سړی    اخر انسان یم څنګه غلی شمه”  –ووینم  

 .د اعتراض په وخت کې په نسبتاً لوړ اواز غږېږي
 

نو سندره هاله ډېر مینه وال مومي او د عالي ذوق د خاوندانو رضایت حاصلوي چې کمپوزیتور د شعر روح ته 
ش  د  کمپوز  او  کړي  درک  حالت  اروایي  شاعر  د  نویو  ورننوځي،  په  زموږ  کړي.  جوړ  سم  سره  متقضا  له  عر 

 .کمپوزیتوارنو کې شفیق مرید دغه ځانګړنه لري 

